
Ang Pagkabilanggo ni Paul sa Caesarea (58-60 AD) 

Pag-alis nila sa Miletus, naglayag na sila Paul, dumaan sila sa Rhodes hanggang Patara. Mula roon ay 

sumakay sila ng barko na dumaong sa Tyre. Nakipag-ugnayan sila sa mga disipulo doon sa loob ng pitong 

araw. Sa pamamagitan ng Banal na Espiritu, hinadlangan nila si Paul na huwag pumunta sa Jerusalem. 

Subalit matapos manalangin, nagpaalam na sila sa isa’t isa. 

 

Pagdating nila Paul sa Ptolemais, nakasama nila ang mga kapatiran doon ng isang araw. Kinabukasan, 

nakarating sila sa Caesarea at tumuloy sa tahanan ni Philip. Habang naroon sila, kinuha ni Agabus, na 

propeta mula sa Judea, ang sinturon ni Paul. Iminuwestra niya kung paanong igagapos ng mga Judio sa 

Jerusalem ang may-ari ng sinturong iyon. Mas lalong pinigilan ng mga kapatiran si Paul na huwag nang 

magtuloy sa Jerusalem subalit hindi pa rin ito nagpapigil.  

 
Sumama kina Paul ang mga disipulo na taga-Caesarea. Pagdating nila sa Jerusalem, nagtungo siya kay 

James at ang mga matatanda ay naroon din. Minsan pa ay isinalaysay niya sa kanila kung ano ang ginawa 

ng Panginoon sa mga Gentiles sa pamamagitan ng kanyang pagmiministerio. 

 
Inaresto si Paul sa Temple 

Nalaman ng mga Judio mula sa Asia na si Paul ay nasa templo. Nagsimula sila ng kaguluhan at hinikayat 

ang mga naroon. Inilabas nila si Paul sa temple, pinagbubugbog ito at pinag-iisipan na siya’y patayin. 

Tumigil lamang sila nang dumating ang tribune na umaresto kay Paul at iginapos ito. Bago siya itapon sa 

loob ng barracks, sinabi ni Paul sa tribune na siya ay isang Judio na taga-Tarsus at hiniling niya na siya ay 

makapagsalita. Kinausap ni Paul ang mga tao sa Hebreo. Sinabi niyang siya ay isang Judio, ipinanganak sa 

Tarsus at nag-aral sa ilalim ni Gamaliel. Isinalaysay niya kung paano niyang pinersecute ang mga 

mananampalataya hanggang sa katagpuin siya ng Panginoong Jesus sa daan patungong Damascus.  

 
Si Paul at ang Roman Tribune. Nagsisigawan ang mga tao at nagkakagulo na kaya iniutos ng tribune na 

dalhin na si Paul sa barracks upang siya’y latiguhin. Nang akmang lalatiguhin na si Paul, tinanong niya ang 

centurion kung naaayon ba sa batas na latiguhin ang isang Roman citizen. Natigilan ang centurion at 

kinausap ang Tribune. Nalaman ng tribune na si Paul ay mamamayan ng Rome mula kapanganakan at 

hindi tulad niya na nagbayad ng malaking halaga upang makamtan ang citizenship na ito. Kinabukasan, 

ihinarap ng tribune si Paul sa council sapagkat nais niyang malaman kung bakit inaakusahan ng mga Judio 

ang taong ito. 

 

Ang Pagharap ni Paul sa Council. Nagkaroon ng pagtatalo ang mga Pharisees at Sadducees dahil sa 

kanyang mga sinasabi. Naging mapusok ang kanilang pagtatalo kaya iniutos ng tribune na kunin si Paul 

at ibalik sa barracks. 

Nalaman ng tribune na pinaplano ng mga Judio na patayin si Paul kaya inutusan niya ang kanyang mga 

tauhan na dalhin ito sa Caesarea kay Governor Felix. 

 

Paul nakakulong sa Caesarea (60 AD). Pagdating nila Ananias, Tertullus at mga matatanda sa Caesarea, 

binigyan ni Governor Felix ng pagkakataon si Paul upang ipagtanggol ang kanyang sarili. Pinaalis niya ang 

mga Judio at ipinabalik ni Felix si Paul sa barrack. Makalipas ang ilang araw, isinama ni Felix si Drusilla, 

ang asawa niyang Judio, at ipinatawag niya si Paul upang mapakinggan ang mga sasabihin ni Paul 

patungkol sa kanyang pananampalataya sa Panginoong Jesus.  

 

Festus (62 AD).  Pagkagaling sa Jerusalem, nagtungo si Festus sa Caesarea upang dinggin ang kaso ni Paul. 

Matapos magdiscurso, hiniling ni Paul na nais niyang umapila kay Caesar.  

 

Makalipas ang ilang araw, dumating sina Haring Agrippa at Bernice. Inilatag ni Festus sa hari ang kaso ni 

Paul. Dininig ng hari ang discurso ni Paul. Inihayag niya rin kung paano siya kinatagpo ng Panginoong 

Jesus sa daan patungo sa Damascus. Nag-usap-usap sina Agrippa, Festus at iba pang kasamahan nila at 

sila ay nagkasundo na hindi nararapat patawan ng parusang kamatayan si Paul. At kung hindi lang nito 

hiniling na umapila kay Caesar, maaari na sana siyang lumaya.  

 

Unang Pagkakabilanggo ni Paul sa Rome (61-63 AD) 

Napagdesisyunan nina Agrippa, Festus at ibang mga kasamahan na dalhin sa Rome sina Paul at ang iba 

pang mga preso. Kasama ni Paul si Aristarchus, ang Macedonian na nagmula sa Thessalonica. Kinabukasan 

nasa Sidon sila. Mabait ang pagtrato ni Julius, na centurion, kay Paul. Hinayaan niyang makapunta si Paul 

sa kanyang mga kaibigan upang siya ay maalagaan. Matapos doon ay naglayag na sila sa open sea sa coast 

ng Cilicia at Pamphylia at dumaong sila sa Myra. Mula doon ay sumakay muli sila ng barko patungo sa 

Italy. Malakas ang hangin kaya mabagal ang kanilang biyahe. Naging mapanganib na ang biyahe nila kaya 

kinausap niya ang mga nagpapatakbo ng barko subalit hindi siya pinakinggan ng mga ito.  

 

Tatlong araw na silang dinadala ng hangin sa magkabila. Pinilit ni Paul na kumain ang kanyang mga 

kasamahan at sinabi niya sa kanila na kinausap siya ng anghel ng Diyos at sinabi sa kanya na hindi siya 

dapat matakot sa kanyang pagharap kay Caesar. 

 

Sa 14th na gabi ng kanilang paglalayag, napadpad sila sa Adriatic Sea. Napansin nilang mayroong beach 

ngunit hindi nila alam kung nasaan na sila. Natamaan nila ang isang reef. Inisip na ng mga sundalo na 

patayin ang mga preso subalit hindi pumayag ang centurion dahil nais niyang maligtas si Paul.  

 

Nalaman nilang ang lugar na iyon ay Malta. Maluwag silang tinanggap ni Publius, na chief ng lugar na iyon. 

Nagkataong ang ama ni Publius ay may sakit. Ipinanalangin ito ni Paul at ito ay gumaling. Kaya lahat ng 

may karamdaman sa lugar na iyon ay lumapit kay Paul at sila ay gumaling din. 

 

Matapos ang tatlong buwan, ipinagpatuloy nila ang kanilang paglalayag. May ilang lugar pa silang 

dinaanan hanggang makarating sila sa Rome. Si Paul ay hinayaang mapag-isa kasama ang sundalong 

nagbabantay sa kanya. Makalipas ang tatlong araw, pinatawag ni Paul ang mga local leaders ng mga Judio. 

Kinausap niya ang mga ito.  

Mayroong araw na ibinigay sa mga Judio upang mapakinggan si Paul sa kanyang pangangaral. Ang iba ay 

naniwala, ang iba naman ay hindi. Nanatili siya sa lugar na iyon sa loob ng dalawang taon. 

 

Habang nakakulong si Paul, sinulatan niya ang mga Ephesians, Philippians, Colossians at si Philemon.  

63-65 AD.  Sumulat si Paul ng kanyang unang liham kay Timothy mula sa Macedonia. Sinulatan din niya 

si Titus mula sa Nicopolis. 

 
64 AD. Sinulat ni Peter ang kanyang unang liham. 

 
66 AD. Sumulat si Paul kay Titus. 

 
67 AD. Muling sumulat si Paul kay Timothy. Sinulat naman ni Peter ang kanyang ikalawang liham. 

 
68 AD. Naisulat ang liham para sa mga Hebrews. Sa taon ding ito nabuo ang sulat ni Jude. 

 
90 AD. Sinulat ni John ang kanyang unang liham. 

 
92 AD.  Sinulat ni John ang kanyang ikalawang liham. 

 
94 AD. Sinulat ni John ang kanyang ikatlong liham. 

 
95 AD. Sinulat ni John ang Revelation sa Patmos. 

 
Kailan at paano namatay ang mga Apostol? 

Summary: Ang nabanggit lamang sa Bibliya ay patungkol sa pagkamatay ng dalawang Apostol, si James na 

pinatay ni Herod Agrippa I noong 44AD at si Judas Iscariot na binawian ng kanyang sariling buhay sa 

pamamagitan ng suicide after the death of Christ. Malalaman din ang detalye ng pagkamatay nina Apostles 

John the Beloved, Bartholomew at Simon the Canaanite, sa pamamagitan ng tradition or early historians. 

Ang tungkol naman sa pagkamatay ng natitirang Seven Apostles ay malalaman sa pamamagitan ng 

tradition o ang mga writings ng mga early Christian historians.  

 
Ayon sa tradition at sa Bible, walo sa mga Apostle ang namatay sa pagiging Martyrs. At ang dalawa sa 

kanila ay ipinako sa krus, ito ay sina Peter at Andrew.  

 
Simon called Peter by Christ died 33-34 years after the death of Christ. Ayon sa Smith’s Bible Dictionary, 

mayroong “satisfactory evidence na si Simon Peter at Paul ay mga founder ng Church of Rome at doon na 

rin sila namatay. Ang martyrdom ng dalawang ito, at kung kailan at paanong paraan sila namatay ay hindi 

tiyak. Ayon naman sa early writers, Peter died at or about the same time with Paul, during the Neronian 

persecution, A.D 6768.  

 

Ang mga tao ay sumang-ayon na si Peter ay ipako sa krus. Ayon naman kay Origen, naramdaman ni Peter 

na siya ay hindi karapat-dapat mamatay sa paraang katulad ng pagkamatay ng kanyang Master, kaya 

naman hiniling niya na siya ay ipako sa krus with his head downward.  

James the Son of Zebedee.  Siya ay pinatay ni Herod Agrippa I sa pamamagitan ng tabak, ilang sandali bago 

ang araw ng Passover, noong taong 44 AD o 11 years bago ang kamatayan ni Jesus. (Acts 12:1-2). Siya ang 

unang namatay bilang martyr noong nasa Jerusalem. (From Wikipedia) 

 

John. Walang ibinigay ang early writers na petsa tungkol sa kamatayan ni John. Ang petsa ng kanyang 

kamatayan ay ibinase lamang sa mga nakatala o sa mga pangyayari between 89 AD to 120 AD.  

 

Andrew. Walang ibinigay na accurate na petsa ng kanyang kamatayan. Ang iba’t-ibang tradition ay 

nagsasabi na siya ay nangaral sa Scythia, sa Greece, sa Asia Minor at sa Thrace. Iniulat na siya ay ipinako 

sa krus sa Patrae in Achaia.  

 

Philip. Katulad ng ibang mga Apostol, ang kamatayan ni Philip ay walang accurate na impormasyon. 

Ngunit ayon sa tradition, siya ay nangaral sa Phrygia at namatay sa Hierapolis.  

 

Bartholomew.  Walang impormasyon tungkol sa kanyang kamatayan even by tradition.  

 

Matthew. Maaaring siya ay namuhay ng maraming taon bilang isang Apostle dahil siya ang author ng 

Ebanghelyo ni Mateo na isinulat at least twenty years after the death of Christ. Siya rin ay naging 

missionary sa mga Persians, Parthians at Medes – at ito ay ilan sa dahilan na nagpapakita na siya ay 

nanatili ng 15 years sa Jerusalem. Siya ay namatay bilang isang martyr sa Ethiopia.  

 

Thomas. Ang mga naunang tradition na pinaniwalaan noong ikaapat na siglo ang nagsasabi na siya ay 

nangaral sa Pathia or Persia at siya ay inilibing sa Edessa. The later traditions carry him farther east. Ang 

kanyang kamatayan bilang isang martyr ay naganap whether in Persia or India at siya ay namatay sa 

pamamagitan ng isang sibat. At ito ay ginugunita ng Latin Church on December 21, the Greek Church on 

October 6 at by the Native Americans on July 1.  

 

James Alpheus. Ayon sa nabanggit sa Bibliya, siya ay namuhay ng limang taon after the death of Christ. 

Ayon sa tradition, siya ay itinapon sa temple ng mga eskriba at Pariseo at siya ay binato hanggang sa 

mamatay.  

 

Simon the Canaanite.  Walang impormasyon tungkol sa kanya, either in the Bible or by tradition.  

 

Jude (Thaddeus). Ayon sa tradition, Siya ay nagturo sa Armenia, Syria at Persia kung saan siya ay namatay 

bilang isang martyr. Sinasabi sa tradition na siya ay inilibing sa Kara Klisa, ang tawag ngayon sa lugar na 

iyon ay Iran.  

 

Judas Iscariot.  Ilang sandali lang pagkatapos ng kamatayan ni Jesus, kinitil ni Judas ang kanyang sariling 

buhay. Ayon sa Bibliya, siya ay nagpatiwakal (Matthew 27:5) sa Aceldama, on the southern slope of the 

valley of Hinnom, malapit sa Jerusalem, and in the act he fell down a precipice and was dashed into pieces.  

Multiple Choice: 

1. Sa Mga Gawa 22, paano nakuha ni Paul ang atensyon ng masasamang tao sa Jerusalem? 

a. Nagsimula siyang umawit ng isang himno. 

b. Nagsimula siyang magsalita ng mga wika (speak in tongues). 

c. Humingi siya ng tulong sa mga sundalong Romano. 

d. Kinausap niya sila sa wikang Hebreo. 

 

2. Sino ang Romanong Gobernador na humarap kay Paul upang ipagtanggol ang kanyang sarili laban sa 

mga akusasyon ng mga pinunong Judio? 

a. Pontius Pilate 

b. Felix 

c. Herod Agrippa 

d. Caiaphas 

 

3. Sa Mga Gawa 26, kanino nagkaroon ng pagkakataon si Paul na ibahagi ang kanyang commitment at 

pananampalataya? 

a. Haring Agrippa at asawang si Bernice 

b. mga sundalong Romano na nagbabantay sa kanya 

c. ang Jewish council sa Jerusalem 

d. matataas na saserdote at mga Pariseo 

 

4. Sa Mga Gawa 27, ano ang nangyari sa barko at sa mga pasahero nito habang naglalayag sila patungo sa 

Roma? 

a. Nag-alsa ang mga tripulante sa barko. 

b. Inatake sila ng mga pirata 

c. Ang barko ay nakaranas ng isang marahas na bagyo at nawasak. 

d. Ligtas silang nakarating sa kanilang destinasyon. 

 

5. Nang iharap ni Paul ang kaniyang kaso kay Governor Felix, binanggit niya ang tungkol sa katuwiran, 

pagpipigil sa sarili, at sa darating na paghatol. Paano natin magagamit ang mga alituntuning ito sa ating 

pang-araw araw na buhay?  

a. Dapat nating hatulan ang iba batay sa kanilang katuwiran. 

b. Dapat nating iwasan ang lahat ng anyo ng paghatol. 

c. Dapat tayong mamuhay nang matuwid at magkaroon ng pagpipigil sa sarili sa ating mga kilos. 

d. Dapat lamang pagtuunan natin ang pansariling interes at hindi pansinin ang paghahatol ng iba. 

 

6. Sa Gawa 28, dumating si Paul sa Roma at nagpatuloy sa pangangaral ng Ebanghelyo. Ano ang 

matututunan natin mula sa tiyaga at dedikasyon ni Paul sa pagbabahagi ng kanyang pananampalataya 

kahit na sa mahirap na kalagayan? 

a. Ibahagi natin ang ating pananampalataya kapag ito ay maginhawa. 

b. Ang pagtitiyaga at dedikasyon ay susi sa pagbabahagi ng ating pananampalataya, kahit na sa mga 

mapaghamong sitwasyon. 

c. Ang pagbabahagi ng pananampalataya ay hindi mahalaga. 

d. Ibahagi natin ang ating pananampalataya sa mga taong tatanggap. 

7. Sa mga kabanatang 21-28 ng Mga Gawa, makikita natin ang commitment ni Paul sa pagpapalaganap 

ng Ebanghelyo sa kabila ng maraming pagsubok at kapighatian. Paano tayo mabibigyang inspirasyon 

ng pangakong ito sa ating sariling Christian walk? 

a. Pinakamainam na panatilihin pribado ang ating pananampalataya at huwag harapin ang anumang 

hamon. 

b. Ang commitment sa pagpapalaganap ng Eebanghelyo ay dapat na limitado sa mga professional 

ministers. 

c. Ang commitment ni Paul ay wala ng kaugnayan sa ating sariling paglalakbay sa pananampalataya 

sa panahon ngayon. 

d. Dapat tayong maging inspired na ibahagi ang ating pananampalataya at manatiling committed 

anuman ang hamon na ating kinakaharap. 

